
Camiño Inglés
Narón
O Camiño Inglés de peregrinación a Compostela, 
ao seu paso polo municipio de Narón, percorre 
pouco máis de seis quilómetros desde A Gándara 
ata a desembocadura do río Xuvia. É un itinerario 
doado para os escolares e o grupo conta coa 
posibilidade de concertar unha cita con Andrés 
Pena Graña, un historiador local que coñece moi 
ben este contorno e que pode impartir unha clase 
do máis interesante. 

A ruta comeza no PASEO DA GÁNDARA e vai 
bordeando a ría ata chegar á Faísca. Un pouco 
máis adiante atoparemos o mosteiro de SAN 
MARTIÑO DE XUVIA, tamén coñecido como do 
Couto. É posible e recomendable, concertando 
previamente a entrada co cura, visitar a súa 
igrexa románica de tres naves, da primeira 
metade do século XII. O itinerario continúa polo 
Camiño do Salto ata o lugar de Outeiro e, despois, 
polo MUÍÑO DAS ACEÑAS, do século XVIII e un 
dos poucos de mareas que quedan en Galicia. 

No percorrido, o grupo encontrará, ademais 
dos sinais propios do Camiño Xacobeo, outros 
co debuxo dun pez vermello. É o símbolo que 
marca a RUTA A SAN ANDRÉS DE TEIXIDO, 
que tamén pasa por Narón. O tramo remata 
no paseo de Xuvia, un lugar excelente para 
xogar, descansar ou comer o bocata. Alí 
temos servicios públicos e un parque infantil.

Concello de Narón
Concellería de Turismo
981 337 700

Punto de partida:
Avenida do Mar
A Gándara
43°29’18.7”N  8°11’59.8”W

Ferrol 5Km
A Coruña 51Km
Viveiro 88Km
Santiago 93Km

Ruta urbana

Materias: Xeografía e Historia, Ciencias 
Naturais, Ciencias Sociais. Educación Física.

Idades: Primaria-ESO-Bacharelato.

Gratuíto

Hai posibilidade de concertar cita co 
historiador Andrés Pena Graña.

Para visitar o Mosteiro do Couto, 
contactar co cura no 659 920 253.

Máis información: www.deexcursion.net

